
Аннотация. Мазкур мақолада тижорат банклари фаолиятига таъсир этувчи рискларни аниқлаш ва 
бошқариш методологияси  моҳияти ўрганилган, шунингдек  банк капиталини шакллантириш билан 
боғлиқ жараён назарий ва амалий жиҳатдан таҳлил қилинган ҳамда мавжуд асосий тенденциялар 
аниқланган. Банк рискларини самарали бошқаришга таъсир этувчи омиллар таҳлил қилинган ҳамда банк 
капиталини самарали бошқаришни такомиллаштириш юзасидан илмий таклиф ва тавсиялар ишлаб 
чиқилган.  

Abstract. In this article, the essence of the methodology of identifying and managing risks affecting the 

activity of commercial banks is studied, as well as the process related to the formation of bank capital is analyzed 
from a theoretical and practical point of view, and the existing main trends are identified. Factors affecting the 
effective management of bank risks were analyzed and scientific proposals and recommendations were developed 
to improve the effective management of bank capital. 

зрения проанализирован процесс, связанный с формированием банковского капитала, а также 
существующие основные выявлены тенденции. Проанализированы факторы, влияющие на эффективное 
управление банковскими рисками, и разработаны научные предложения и рекомендации по 
совершенствованию эффективного управления банковским капиталом. 

рисками. 

Кириш. Жаҳон амалиётидан маълумки банкларнинг фаолиятини таҳлил 

қилишда банк фаолият кўрсатаётган давлатнинг амалдаги қонунчилигини таҳлил 

қилиш муҳим аҳамиятга эга. Жаҳон тажрибаси шуни кўрсатадики, ҳар бир давлат 

ўзининг сиёсий, иқтисодий мақсадларидан келиб чиқиб, пул-кредит сиёсатини қандай 

олиб бориш кераклигини белгилайди. Бундан ташқари, ушбу йўналишда жаҳон 

тажрибасини ўрганиш натижасида зарур билим ва тажрибаларни ўзлаштириш 

лозимлигини талаб этмоқда. Маълумки, ўтган асрнинг 1975 йилларидан бошлаб Европа 

давлатлари, АҚШ, Канада, Япония каби ривожланган давлатларда халқаро банк 

назорати стандартларига ўтилишининг зарурлиги фақат молиявий секторда эмас, 

балки, умуман иқтисодиётда асосий роль ўйнашини тушуниб етдилар. Натижада банк 

назорати бўйича жаҳонда халқаро ташкилот “Базель қўмитаси” вужудга келди[2]. Ушбу 

халқаро ташкилот бугунги кунгача тижорат банклари фаолиятини тартибга солишда 

муҳим аҳамият касб этмоқда.  

Адабиётлар таҳлили ва методология. Бугунги кунда бутун жаҳонда 

тадқиқотчилар банк капитали етарлилиги, Базель Қўмитасининг талаблари бўйича 

жуда кўплаб илмий тадқиқотлар олиб боришмоқда. Жаҳон иқтисодиётини 

ривожлантиришда давлатларнинг миллий банк тизимининг мавжудлиги, мамлакатлар 

иқтисодий суверенитетини таъминлашга хизмат қилади. Айниқса, бозор иқтисодиёти 

шароитида тижорат банкларининг ўзаро рақобат қилиши натижасида улар томонидан 

кўрсатиладиган хизматлар сифати ошишига олиб келади. Ижтимоий-иқтисодий 

ислоҳотларни капитал билан таъминлашда тижорат банкларининг ролини ошириш, 

уларнинг фаолиятини ҳуқуқий тартибга солиш давлатлар пул-кредит сиёсатининг 

стратегик йўналиши ҳисобланади. Ушбу мавзу доирасида амалга оширилган илмий-

тадқиқот ишлари ва олиб борилган илмий-назарий изланишларга қарамасдан, айнан, 

тижорат банклари капиталига таъсир қилувчи риск омилларини аниқлаш, таҳлил 

қилиш, баҳолаш ва самарали бошқариш ҳамда пасайтириш йўллари комплекс ва 

тизимли тарзда тўлиқ ўрганилмаганлиги мазкур соҳада чуқур илмий изланишлар олиб 

бориш лозимлигидан далолат беради. 

Ўзбекистон Республикасида самарали банк тизимини яратиш ва унинг 

фаолиятини ривожлантириш бўйича халқаро тажрибадан келиб чиқиб, ҳуқуқий база 

яратилди ва уни ривожлантириш чора-тадбирлари ишлаб чиқилмоқда. Бу борада 

тижорат банклари аҳамиятини ошириш ва давлат аралашувини камайтириш бўйича 

бир қатор амалий ишлар бажарилди. Тижорат банкларининг капитали етарлилигини 

таҳлил қилишнинг аҳамиятли жиҳати шундаки, банкларнинг бозор иқтисодиёти 

шароитида иқтисодиётни молиявий қўллаб қувватлаш ва фойда олиш мақсадида 

фаолият кўрсатишини ҳисобга олишимиз зарур. Бу эса ўз навбатида тижорат 

банкларининг фаолият кўрсатадиган ҳудудлар, соҳаларни ва йўналишларни 

кенгайтириш масалаларини ҳам таҳлил қилиш кераклигини талаб этади. Натижада 

банк фаолиятига таъсир этадиган рискларни баҳолаш ва бошқариш мажбуриятини 

юзага келтиради. 

Муҳокама. Тижорат банклари ўз фаолиятини олиб боришда албатта 

ривожланишнинг стратегик дастурларини ишлаб чиқади ва амалиётга жорий этади. 

Бугунги кунда катта таваккалчиликка асосланган иқтисодий муносабатлар шароитида 

камроқ таваккалчилик оқибатларини камайтириш муҳим аҳамият касб этади. Шунинг 

учун ривожланиш стратегиясида ҳамда банк капитали етарлилигини таъминлашда 

рискларни ҳисобга олиш зарур. 
 

 
1-расм. Рискларни бошқариш стратегияси1 

1-расмда тижорат банклари капитали етарлилигини таъминлашда муҳим 

элемент бўлган рискларни бошқариш алгоритми келтириб ўтилган. 

Энди эса рикларни бошқариш учун уларни гуруҳлаб чиқамиз. Бунда 

умумийликдан хусусийликка ўтиш методидан фойдаланамиз. Чунки ҳар бир рискнинг 

маълум бир таъсири бўлади, уларнинг аҳамиятини дедукция методи орқали батафсил 

таҳлил қилишимиз мумкин. 

Умумий рисклар қуйидагилардир: 

− Кредит риски; 

− Ликвидлилик риски; 

− Акционерлик риски; 

− Бозор риски (фонд биржалари риски, фоизли риск, вальюта риски); 

− Операцион риск; 

− Фойда ва зарар риски; 

 
1 Муaллиф томонидaн тaдқиқотлap aсосидa тузилгaн. 

1- босқич. Рискларни бошқариши стратегиясини ишлаб чиқиш. Бунинг учун 
рискларни гуруҳлаш ҳамда уларнинг меъёрий даражалари белгиланади. Рискларни 

бошқариш стратегияси ҳар йили қайта кўриб чиқилиши зарур.

2- босқич. Рискларни бошқариш стратегиясининг мақсад ва вазифаларини аниқ 
белгилаб олиш ҳамда уларга амал қилинишини доимий назорат қилиб бориш.

3- босқич. Рискларни бошқариш мажмуасида тижорат банкларининг барча 
операцияларида рискларни аниқлаш, уларнинг таъсирини баҳоалш ва таҳлил 

қилиш, рискларни камайтириш вазифаларини бажаришни таъминлаш.

4- босқич. Тижорат банклари фойдаси ёки зарарига катта миқдорда таъсир этадиган 
рискларни аниқлаш ва уларнинг таъсирини камайтириш чора-тадбирларини ишлаб 

чиқиш.

5- босқич. Меъёрий-норматив ҳужжатларни, тижорат банклари фаолиятига 
қўйиладиган минимал талабларни доимий назорат қилиб бориш, бошқарув 

қарорлари қабул қилиш учун хулосалар тайёрлаш.

− Контрагент риски; 

− Суғурта риски; 

− Тижорат банки имиджи ва репутацияси риски; 

− Эмитент риски; 

− Инфлация риски; 

− Сиёсий риск; 

− Ижтимоий риск; 

− Маъмурий риск; 

− Стратегик риск ва бошқа рисклар. 

Тижорат банклари фаолиятига таъсир этиши мумкин бўлган кўплаб омиллар ва 

рисклар мавжуд бўлиб, юқорида асосий рисклар гуруҳи кайд этилди. Ушбу рискларнинг 

ҳар бирини дедуктив усул орқали баҳолаш ҳамда тижорат банклари учун меъёрий 

чегараларни белгилаб олиш мақсадга мувофиқ бўлади. 

Умумий рисклардан қуйидагилари тижорат банкаларига тўғридан-тўғри таъсир 

этади, яъни уларнинг улуши 2% дан юқори бўлса, тижорат банклари фаолиятига 

тегишли рисклар сифатида гуруҳлаймиз: 

− Кредит риски; 

− Ликвидлилик риски; 

− Акционерлик риски; 

− Бозор риски (фонд биржалари риски, фоизли риск, вальюта риски); 

− Операцион риск; 

− Фойда ва зарар риски; 

− Контрагент риски; 

− Суғурта риски; 

− Тижорат банки имиджи ва репутацияси риски; 

− Эмитент риски; 

− Стратегик риск. 

Тижорат банкларига боғлиқ бўлмаган рискларнинг таъсирини баҳолашда 

бошқариш мумкин бўлган ва бўлмаган рискларга ажратамиз. Рисклариннг таъсирини 

бошқариш имкони тижорат банкларига тааллуқли бўлмаган рискларнинг умумий 

рсиклардаги улуши 10% дан ошмаслигини белгилаб олишимиз зарур. Тўғридан-тўғри 

таъсир этувчи рисклар эса ўз навбатида яна гуруҳларга ажратилади ва ҳар бирининг 

улуши белгиланади. [4] 

Агар рискнинг умумий таъсири 3%дан юқори бўладиган бўлса, бундай рисклар 

тижорат банклари учун аҳамиятли рисклар ҳисобланади ва уларни қуйидагича 

гуруҳлаймиз: 

2-расм. Тижорат банклари учун аҳамиятли бўлган рисклар1 

 

Рискларни гуруҳлаб чиққанимиздан кейин уларни амалий фаолият жараёнида 

аниқлаш ҳамда таъсирини баҳолашни таҳлил қиламиз. 

 

 
3-расм. Бизнес жараёнларнинг иерархик кўринишда тартибга солиниши 

 

Тижорат бинклари фаолиятида капитални таҳлил қилиш ва ундан самарали 

фойдаланиш учун нафақат рискларни баҳолаш, балки, тижорат фаолиятининг мазмун-

моҳиятини тўғри англаш талаб этилади. 3-расмда тижорат банклари фаолиятинининг 

бизнес юритиш нуқтаи-назаридан иерархик равишда 3 та асосий гуруҳга ажратдик. 

Ушбу гуруҳлаш натижасида ҳосил бўладиган рискларни пайдо бўлиш босқичи ва таъсир 

этувчи объектини аниқлаш осонлашади. Биз кўриб чиққан рисклар тижорат 

банкларининг молиявий ҳолатига бевосита ва билвосита таъсир этади. Натижада 

тижорат банкаларининг капиталига маълум миқдорда зарар етиши мумкин. Тижорат 

банклари капиталини самарали баҳолаш ва бошқариш учун, ҳамда таваккалчиликка 

асосланган фаолият натижасида етказилган зарарни қоплаш учун капиталнинг ҳам 

иқтисодий моҳиятидан келиб чиқиб, гуруҳлаш орқали таҳлил қилинади.  

 
1 Муaллиф томонидaн тaдқиқотлap aсосидa тузилгaн. 

Миқдор кўрсаткичлари 
бўйича

кредит риски

бозор риски

операцион риск

Сифат кўрсаткичлари 
бўйича

ликвидлилик риски

тижорат банки имиджи ва 
репутацияси риски  

стратегик риск

Асосий тижорат 
фаолияти

Актив операциялар

Пассив операциялар

Тижорат фаолиятини 
бошқариш

Стратегик бошқарув

Молиявий 
ресурсларни 
бошқариш

Тижорат фаолиятини 
тартибга солиш 

Малакали юридик 
хизмат

Ҳисоботлар

Натижалар.Тижорат банкларининг капиталини қуйидаги гуруҳларга 

ажратилади: ички капитали иқтисодий капитал ва регулятив капиталдан иборат. 

Капитални бундай гуруҳлаш орқали тижоарт банклари капитали етарлилигини 

баҳолашнинг ички назорат методологияси ишлаб чиқилади. 

 
4-расм. Банк капиталининг гуруҳланиши 

Тижорат банклари капитали етарлигилига талаб қўйилиши акционерлар ҳамда 

банк мижозларини манфаатларини ҳимоя қилиш, шунингдек, банк фаолияти 

узлуксизлигини таъминлаш орқали миллий иқтисодий манфаатларни ҳимоя қилиш 

ҳисобланади. 

Юқоридаги мақсадларга эришиш учун бугунги кунда жаҳон амалиётида 

қўлланилаётган бир нечта янги усулларни таҳлил қилган ҳолда қуйидаги 

методологияни тижорат банклари ўз фаолиятларида қўллашини тавсия этамиз: 
 

 
5-расм. Банк капиталига риск таъсирини баҳолаш усуллари1 

Иқтисодий капитални баҳолашда қўлланиладиган “Going concern” ва “Gone 

concern” усуллари ёрдамида тижорат банклари капиталига рисклар таъсирини 

баҳолашда қўлланилади. Халқаро Базель қўмитасининг талабларини қўллашда тижорат 

банкларини расмий талаб ёки статистик кўрсаткичлар учунгина ишлашини олдини 

олиш ҳамда реал иқтисодий таҳдидларнинг таъсирини камайтириш, уларни самарали 

бошқариш мақсадга мувофиқдир. Унга кўра: 

“Going concern” усули – кредит ташкилотлари фаолиятига рисклари таъсир 

этишини ҳисобга олган ҳолда фаолиятнинг узлуксизлигини таъминлаш мақсадида 

капитални баҳолаш мезонидир. Бунда ишончлилик коэффициенти (confidence level) 

90% дан ортиқ бўлиши керак. 

“Gone concern” усули – халқаро рейтингларда ишончли рейтинг балларини олиш 

учун кредит ташкилотлари капиталини баҳолаш усули бўлиб, бунда кредит 

 
1 Муaллиф томонидaн тaдқиқотлap aсосидa тузилгaн. 

Тижорат банклари капитали етарлилик нуқтаи назаридан гуруҳланиши

Ички капитал - кутилаётган 
рисклардан келадиган 

зарарни қоплаш учун ва 
банк фаолиятини олиб 

бориш учун мўлжалланган 
капитал

Иқтисодий капитал - вақт 
бўйича кутилган ва 

кутилмаган рисклардан 
етадиган зараргни қоплашга 

ишлатилган капитал

Регулятив капитал -
Марказий банк ва Халқаро 

усули

Марказий банк 
талаби бўйича

ташкилотлари фаолиятларига таъсир этиши мумкин бўладиган барча турдаги рисклар 

ҳисобга олинади. Банк капитали етарлилиги ва фаолиятни узлуксизлик принципи 

асосида таъминлашга эришиш ишончлилиги (confidence level) 99,9 % дан кам 

бўлмаслиги керак[5]. 

Банклар учун рискларни аниқлаш, уларнинг таъсирини камайтириш бугунги 

кунда Ўзбекистон учун муҳим аҳамият касб этади. Тижорат банклари капиталидан 

самарали фойдаланиш, тадбиркорликни қўллаб-қувватлаш давлат сиёсати даражасига 

кўтарилган бугунги шароитида ушбу мавзунинг долзарблиги янада ортади. 

Тижорат банкларида рискларни баҳолаш учун оптимал ечимни излар эканмиз, 

рискларнинг пайдо бўлишига сабаб бўлувчи ҳар бир омил кўриб чиқилиши керак. 

Омилларни ўз навбатида иқтисодий, инсон омили ва кутилмаган бошқа омиллар каби 

гуруҳларга ажратишимиз мумкин. 

Халқаро Базель қўмитасининг стандартларига асосан тижорат банклари 

рискларни баҳолашнинг ички тизим ва услубларини яратишлари, шунингдек рискларга 

индивидуал ёндашишлари зарур эканлиги асосланган. 

Кредит рискини мижозлар тоифаси, фаолият тури ҳамда молиявий барқарорлиги 

каби кўрсаткичларга қараб гуруҳлаш, шунингдек, банк ички кредит рейтингини ишлаб 

чиқиш, бозор рискини баҳолаш тизимларини яратиш орқали валюта рискларини 

бошқариш амалиётини жорий этиш натижасида операцион рискни баҳолашнинг 

самарали услубларини ишлаб чиқиш мумкин. Бу эса, жаҳон молия тизимига 

интеграцияси тобора ошиб бораётган миллий банк тизимимизнинг фаолияти 

барқарорлигини таъминлашда муҳим аҳамият касб этади. 

Яна шуниси муҳимки, тадқиқот жараёнида таҳлилларнинг ишончлилиги ва 

реаллигини таъминлашда банк тизимида маълумотлар ошкоралиги етарли даражада 

эмаслиги, банк амалиётдаги кўп ҳолатларнинг статистикаси юритилмаслиги ёки 

маълумотларнинг ишончли эмаслиги, шунингдек маълумотларнинг даврийлигидаги 

узилишлар, кўрсаткичларнинг умумийлигидаги узилишлар банк фаолияти 

истиқболларини таҳлил қилишни бирмунча қийинлаштиришини кўрсатди.  

Бинобарин, Базель стандартлари тижорат банклари фаолиятига оид 

маълумотларнинг ошкоралигини таъминлашга қўйиладиган талабларни кучайтириш 

йўли билан бозор интизомини рағбатлантириш хусусидаги талаби ҳам 

республикамизнинг банк назорати тизимига жорий қилиниши лозим. Бунинг асосий 

сабаби шуки, ушбу талабни бажариш орқали, эълон қилинаётган маълумотлар бозор 

иштирокчиларига банк фаолиятининг рискка таъсирчанлик даражаси, капитални 

етарлилиги ва рискларнинг даражаси хусусида хулосалар чиқариш имконини бериши 

лозим. 

Таҳлилларимиз давомида Ўзбекистон Республикасининг йирик тижорат 

банкларида кредитлардан кўриладиган зарарларни қоплашга мўлжалланган заҳира 

ажратмалари хажми нисбатан юқори эканлигининг гувоҳи бўлдик. Хусусан, Базель 

қўмитаси экспертларининг тавсиясига кўра, тижорат банкларининг кредитлардан 

кўрилиши мумкин бўлган зарарларни қоплашга мўлжалланган заҳира ажратмалари 

миқдори брутто активларга нисбатан 0,5 фоиздан ошмаслиги лозим. 

Мамлакатимизнинг кўпгина йирик банкларида бу кўрсаткич 1 фоиздан юқоридир. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/6 (3)-2023 

 

122 
 

Тижорат банкларининг кредитлардан кўрилиши мумкин бўлган зарарларни 

қоплашга мўлжалланган заҳиралар банк харажатлари хисобига амалга оширилиши 

сабабли заҳиралар миқдорининг ошиши тижорат банкларининг молиявий 

барқарорлигига нисбатан кучли салбий таъсирни юзага келтиради. 

Шунингдек, банк фаолиятидаги ходимларнинг ваколатлари ва мажбуриятлари 

кўламининг кенглиги, нафақат иш юкламаларини ошиши натижасида мехнат 

унумдорлиги ва сифатини пасайтирмоқда, балки операцион риск даражасини ўта ошиб 

кетишига олиб келади. 

Хулоса. Хулоса қилиб айтадиган бўлсак, Базель стандартлари тижорат банклари 

фаолиятига оид маълумотларнинг ошкоралигини таъминлашга қўйиладиган 

талабларни кучайтириш йўли билан бозор интизомини рағбатлантириш ва ижро 

интизоми бўйича талаблари ҳам республикамизнинг банк назорати тизимига жорий 

қилиниши лозим. Ушбу талабни бажариш орқали, эълон қилинаётган маълумотлар 

бозор иштирокчиларига банк фаолиятининг рискка таъсирчанлик даражаси, капитални 

етарлилиги ва рискларнинг даражаси ҳақида хулосалар чиқариш имконини беради. 

Мақолада тижорат банклари капиталидан фойдаланиш самарадорлигини 

ошириш механизмларини таҳлил қилинди. Натижада тижорат банклари молиявий 

операцияларининг банк фаолиятига салбий таъсирини камайтириш масалалари ҳамда 

банк капитали етарлилигини ошириш мақсадида рискларни камайтириш бўйича 

рискларни баҳолаш методологияси ишлаб чиқилди. Шунингдек тижорат банкларида 

банк капитали учун ресурс базасини кўпайтириш, муаммоли кредитларни олдини олиш 

бўйича масъул ходимларнинг иш фаолиятини баҳолаш орқали рискларни камайтириш 

методологияси ишлаб чиқилди ҳамда амалиётга жорий этиш учун таклиф этилади. 

